Հիմնավորում
	«Տեղական ինքնակառավարման մասին» Հայաստանի Հանրապետության օրենքում լրացումներ կատարելու մասին» ՀՀ օրենքի նախագծի ընդունման 


	1.
	Անհրաժեշտությունը

	
	Տեղական ինքնակառավարման իրական համակարգի կարևոր բաղադրիչներից է քաղաքացիների մասնակցությունը տեղական ինքնակառավարմանը: «Տեղական ինքնակառավարման մասին» Հայաստանի Հանրապետության օրենքում լրացումներ կատարելու մասին» ՀՀ օրենքի նախագիծը նպատակ ունի օրենսդրորեն ամրապնդել քաղաքացիների մասնակցությունը տեղական ինքնակառավարմանը, բարձրացնել տեղական ինքնակառավարման մարմինների գործունեության թափանցիկությունը և հրապարակայնությունը:


	2.
	Ընթացիկ վիճակը և խնդիրները

	
	Ներկա ժամանակաշրջանում պատշաճ ժողովրդավարական կառավարումը  պահանջ է հանրային կառավարման բոլոր մակարդակների համար: Սակայն այն առավել կարևորվում է տեղական մակարդակում, քանի որ ՏԻՄ-երն ավելի մոտ են քաղաքացիներին. և նրանց մատուցում են հանրային ծառայություններ, և ավելի հասանելի են ու արագորեն են արձագանքում ծագող հիմնախնդիրներին: 

ժողովրդավարական հասարակության կարևոր բաղադրիչը քաղաքացիների մասնակցությունն է հասարակական կյանքին: Ժողովրդավարությունը հնարավոր չէ պատկերացնել առանց հասարակական գործընթացներին այն մարդկանց ներգրավվածության, որոնք հանրային քաղաքականությունների և որոշումների գլխավոր շահառուներն են: Տեղական ժողովրդավարության հիմնական սկզբունքներից մեկն այն է, որ քաղաքացիները պետք է իրավունք ունենան ազդելու իրենց համայնքի ներկայացուցչական մարմինների որոշումների վրա, որոնք վերաբերում են  նրանց կյանքին, կենցաղին և համայնքին` ամբողջությամբ: Շատ համայնքներում մասնակցային կառավարումը կարող է լրացնել տեղական իշխանությունների կարողությունների պակասը` նրանց և խորհրդատվական կազմակերպությունների միջև սերտ կապերի զարգացման միջոցով, որի համար նախ և առաջ անհրաժեշտ է որոշակի պայմանների ապահովում: Ընդ որում, այդ պայմանների ապահովման հարցում յուրաքանչյուր կողմին ներկայացվում են համապատասխան պահանջներ:

Մասնակցային կառավարման մեջ, որպես առանձնահատուկ դեր ունեցող կողմ, հանդես է գալիս պետությունը` ի դեմս կենտրոնական իշխանության: Վերջինս պետք է օրենսդրության մեջ ներառի այնպիսի դրույթներ, որոնք հնարավորություն կստեղծեն և կպարտադրեն ՏԻՄ-երին որոշումներ ընդունելիս մասնակից դարձնել տարբեր սուբյեկտների ու նրանց հետ քննարկել խնդիրների իրականացման, ինչպես նաև հիմնախնդիրների լուծման այլընտրանքային տարբերակները:


	3.
	Տվյալ բնագավառում իրականացվող քաղաքականությունը

	
	Տեղական ինքնակառավարմանը բնակչության մասնակցության մասին, որպես ժողովրդավարական սկզբունք, նշված է Տեղական ինքնակառավարման եվրոպական խարտիայի ներածությունում և հոդված 3-ում: Ի լրումն, 2009թ. ընդունվել է նաև Տեղական ինքնակառավարման եվրոպական խարտիայի լրացուցիչ արձանագրությունը «Տեղական իշխանությանը մասնակցելու իրավունքի մասին» (հավելված III), որում ամրագրված են տեղական իշխանության գործերին բնակչության մասնակցության իրավունքի բացատրությունը և այդ իրավունքի իրականացնամ համար անհրաժեշտ ընթացակարգերի օրենքով սահմանման անհրաժեշտությունը: 

Հայաստանի Հանրապետության Հակակոռուպցիոն ռազմավարության իրականացման 2009-2012 թվականների միջոցառումների ծրագրի 72-րդ կետով նախատեսված է հետևյալ ռազմավարական դրույթը. «Բարձրացնել ՏԻՄ-երի գործունեության թափանցիկությունը և հրապարակայնությունը»:


	4.
	Կարգավորման նպատակը և բնույթը

	
	«Տեղական ինքնակառավարման մասին» Հայաստանի Հանրապետության օրենքում լրացումներ կատարելու մասին» ՀՀ օրենքի նախագիծը նպատակ ունի բարձրացնել տեղական ինքնակառավարման մարմինների գործունեության թափանցիկությունը և հրապարակայնությունը, ինչպես նաև օրենսդրորեն ամրապնդել քաղաքացիների մասնակցությունը տեղական ինքնակառավարմանը 


	5.
	Նախագծի մշակման գործընթացում ներգրավված ինստիտուտները և անձիք

	
	ՀՀ տարածքային կառավարման նախարարություն, «Համայնքների ֆինանսիստների միավորում» հասարակական կազմակերպություն:


	6.
	Ակնկալվող արդյունք

	
	Տեղական ինքնակառավարման մարմինների կարողությունների զարգացում` վերջիններիս և բնակչության տարբեր խմբերի կապերի սերտացման միջոցով, մասնակցային համայնքային ինստիտուտների զարգացում, Ժողովրդավարական կառավարման մշակույթի ձևավորում՝ որպես հանրային կառավարման առանձին  մակարդակի:


	7.
	Այլ տեղեկություններ (եթե այդպիսիք առկա են)

	
	Նախագծի մշակման ընթացքում ուսումնասիրվել է Եվրոպական երկրների փորձը, մասնավորապես, Տեղական ինքնակառավարման Եվրոպական խարտիայի լրացուցիչ արձանագրությունը ստորագրած պետությունների (տես՝ կցվող նյութը): 


ՏԵՂԵԿԱՆՔ

«Տեղական ինքնակառավարման մասին» Հայաստանի Հանրապետության օրենքում լրացումներ կատարելու մասին» Հայաստանի Հանրապետության օրենքի նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին

	Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1
	Այլ իրավական ակտերում փոփոխությունների և/կամ լրացումների անհրաժեշտությունը

	
	Այլ իրավական ակտերի ընդունման անհրաժեշտություն չի առաջանում

	2
	Միջազգային պայմանագրերով ստանձնած պարտավորությունների հետ համապատասխանությունը

	
	Չի հակասում Միջազգային պայմանագրերով ստանձնած պարտավորություններին

	3
	Այլ տեղեկություններ (եթե այդպիսիք առկա են)

	
	


ՏԵՂԵԿԱՆՔ

«Տեղական ինքնակառավարման մասին» Հայաստանի Հանրապետության օրենքում լրացումներ կատարելու մասին» Հայաստանի Հանրապետության օրենքի ընդունման կապակցությամբ պետական կամ տեղական ինքնակառավարման մարմնի բյուջեում ծախսերի և եկամուտների էական ավելացման կամ նվազեցման մասին

«Տեղական ինքնակառավարման մասին» Հայաստանի Հանրապետության օրենքում լրացումներ կատարելու մասին» Հայաստանի Հանրապետության օրենքի ընդունման կապակցությամբ պետական կամ տեղական ինքնակառավարման մարմնի բյուջեում ծախuերի և եկամուտների էական ավելացում կամ նվազեցում չի նախատեսվում։

